
 

ᓄᑖᖅ ᑐᓴᒐᒃᓴᖅ ᓴᕿᖅᑕᖅ 
 

ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᓴᖀᔪᖕᒪᑕ ᓄᑖᒥᒃ ᑐᓴᒐᒃᓴᒥᒃ ᑕᒡᕙᐅᕗᑏᕈᑎᒥᓐᓂᒃ  

ᖃᐅᔨᒪᔭᐅᑦᓯᐊᕐᑐᒥᒃ ᑐᑭᒧᐊᒃᑎᑦᓯᔨᒥᓐᓂᒃ 

 

ᐃᖃᓗᒃᑑᑦᑎᐊᖅ, ᓄᓇᕗᑦ - ᐄᐳᕈ 20, 2020:  ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᐅᖃᐅᓯᖃᕈᒪᖕᒪᑕ ᖁᔭᓕᓪᓗᑎᒃ 

ᐊᒻᒪᓗ ᓈᒻᒪᓛᑦ ᒪᑐᒪ ᑭᖑᕐᖓᒍᑦ ᐊᖁᓵᖃᑦᑕᓛᕐᒪᒋᑦ ᐃᓅᓯᕐᒥᒍᑦ ᑖᓐᓇ ᖃᐅᔨᒪᔭᐅᓪᓚᕆᒃᑐᖅ ᑐᑭᒧᐊᒃᑎᑦᓯᔨᒋᓚᐅᕐᑕᕗᑦ 

ᑎᑎᕋᖅᕕᑎᓐᓂ, ᕋᐃᐊᓐ ᐱᐅᕆ, ᐃᓕᑕᕆᔭᐅᖁᓪᓗᒋᑦ ᐊᑑᑎᖃᑦᑕᓚᐅᕐᑕᖏᑦ ᐃᑲᔪᕈᑎᒋᓪᓗᒋᑦ ᐱᓕᕆᐊᒥᒍᑦ ᐊᑑᑎᓂᓖᑦ 

ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᓐᓄᑦ ᐊᕐᕌᒍᐃᑦ ᐊᓂᒎᑎᓯᒪᓕᕐᑐᑦ ᖁᓕᓪᓗ ᐱᖓᓱᓪᓗ 13 ᐅᖓᑖᓅᖓᓕᕐᑐᑦ 

ᐊᕐᕌᒍᐃᑦ.  

 

ᕋᐃᐊᓐ ᐱᐅᕆ ᑎᑭᓚᐅᕐᓯᒪᔪᖅ ᐃᖃᓗᒃᑑᑦᑎᐊᒧᑦ ᓄᓇᒥᓂᖔᕐᓱᓂ Prince Edward Island-ᒥᒃ ᐅᕙᓂ ᒫᕐᓯ 2007-

ᒥ, ᐊᖏᓚᐅᕐᓯᒪᔪᖅ ᐃᖃᓇᐃᔮᖅᑖᕋᒥ ᐱᓕᕆᐊᒃᓴᓕᕆᔾᔪᑎᓅᖓᔪᓂᒃ ᐅᖃᐅᔾᔨᒋᐊᕐᑎᕈᖅᓱᓂ ᓄᓇᕗᑦᒥ ᐊᕙᑎᓕᕆᔩᑦ 

ᑲᑎᒪᔨᖏᓐᓄᑦ ᐊᒻᒪᓗ ᑲᒪᑦᓯᐊᓲᖑᓪᓗᓂ ᐱᓕᕆᐊᒥᓂᒃ ᖁᕕᐊᒋᓪᓗᒋᑦ ᐊᑑᑎᓲᖏᑦ ᐱᓕᕆᐊᕆᖃᑦᑕᕐᓯᒪᔭᖏᑦ 

ᐊᔪᖏᓗᑕᕆᓪᓗᒋᑦ ᐊᒻᒪᓗ ᖃᐅᔨᒪᓂᖓ ᐆᒪᔪᓐᓇᕐᑐᓂᒃ ᐱᕈᓲᓂᒃ ᐱᓕᕆᐊᖃᓕᕐᓱᓂ. ᑕᒪᒃᑯᓄᖓᖓᔪᑦ ᕿᓚᒥᕈᓗᒃ 

ᓱᖏᐅᑎᔪᔭᖏᑦ ᑕᒫᓂ ᓄᓇᑖᖃᐅᒥᓂ ᐊᖏᕐᕋᕆᓂᐊᓕᕐᓱᒍ ᐊᒻᒪᓗ ᐱᓕᕆᕕᒋᓂᐊᓕᕋᒥᐅᒃ, ᐊᑐᐃᓐᓇᐅᕕᖃᖃᑦᑕᔪᔪᖅ 

ᓄᓇᓕᖕᓂᒃ ᐊᒻᒪᓗ ᐱᓕᕆᐊᒥᒍᑦ ᐊᐅᓪᓚᖃᑦᑕᕐᓱᓂ ᓇᒧᑐᐃᓐᓇᖅ ᓄᓇᕗᑦᒥ ᐃᑲᔪᖃᑦᑕᕐᓱᓂ ᑲᑎᒪᔩᑦ ᕿᒥᕐᕈᒍᑎᖏᓐᓂᒃ.  

ᐅᕙᓂ 2009-ᒥ ᕋᐃᐊᓐ ᖁᑦᓯᓂᖅᓴᒨᔪᔪᖅ ᐱᓕᕆᐊᕐᑖᓚᐅᕐᓯᒪᔪᖅ ᑐᑭᒧᐊᒃᑎᑦᓯᔨᐅᓂᕐᒥᒃ 

ᐱᓕᕆᐊᒃᓴᓕᕆᔾᔪᑎᓅᖓᔪᓂᒃ ᐱᔨᑦᓯᕋᐅᑎᓂᒃ ᐊᒻᒪᓗ ᓱᓕ ᐅᕙᓂ 2011-ᒥ ᖁᕝᕙᓯᓐᓂᖅᓴᒧᑦ ᐱᕚᓪᓕᓪᓚᕆᒃᓱᓂ 

ᐱᓕᕆᐊᕐᑖᔪᔪᖅ ᑐᑭᒧᐊᒃᑎᑦᓯᔨᕈᖅᓱᓂ ᑎᑎᕋᖅᕕᑎᓐᓂ, ᑲᒪᖃᑦᑕᕐᓂᐊᓕᕋᒥ ᓯᕗᓕᕐᑎᐅᓂᕐᒥᒃ ᐱᓕᕆᐊᖃᓕᕐᓱᓂ 

ᐱᒃᑯᔾᔨᔨᐅᓗᓂ ᐱᓕᕆᔨᓂᒃ ᐊᒻᒪᓗ ᐊᐅᓚᑦᓯᒍᑎᓂᒃ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᓐᓄᑦ. 

 

ᐃᖃᓇᐃᔭᕐᑎᐅᓪᓗᓂ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᓐᓄᑦ, ᕋᐃᐊᓐ ᓯᕗᓕᕐᑎᐅᖃᑦᑕᕐᓯᒪᔪᖅ ᐊᒻᒪᓗ 

ᐃᓕᓴᐃᓲᖑᓪᓗᓂ ᑲᑐᔾᔨᖃᑎᒌᓂᒃ ᐊᒻᒪᓗ ᐊᒥᓱᓄᑦ ᑲᑎᒪᔩᑦ ᓯᓚᑖᓃᑦᑐᓂᒃ ᐱᓕᕆᖃᑕᐅᓲᖅ ᑲᑐᔾᔨᓪᓗᑎᒃ, 

ᐃᔪᕐᓇᕈᓘᔭᐃᓐᓇᓲᖑᓪᓗᓂ ᐊᒻᒪᓗ ᐊᑑᑎᑦᓯᐊᖏᓐᓇᓲᖑᓪᓗᓂ ᐱᓕᕆᐊᒥᒍᑦ ᐱᓂᕐᓗᖕᓂᐅᓴᒐᓂ ᐊᑑᑎᓲᖅ 

ᐱᐅᓯᕆᓪᓗᒋᑦ ᐱᓕᕆᐊᒥᒍᑦ ᐃᖕᒥᓂᒃ ᑐᓂᓯᒪᑦᓯᐊᕐᓱᓂ. ᓯᕗᓪᓕᕐᑎᐅᓂᕐᒧᑦ ᐅᕝᕙᓗᑭᐊᖅ ᐃᑲᔪᑦᓯᐊᓲᖑᓪᓗᓂ 

ᐊᑑᑎᓂᖃᑦᓯᐊᕐᑐᓂᒃ ᖃᓄᑐᐃᓐᓇᖅ ᐊᓪᓚᓘᓐᓃᑦ ᓈᓴᕋᒃᓴᐅᔪᓐᓃᕐᑐᑦ ᐊᑐᐃᓐᓇᐅᕕᒋᖃᑦᑕᕐᓯᒪᓕᕐᑕᖏᑦ ᑲᑎᒪᑎᑦᓯᓂᖅ 

ᓄᓇᓕᖕᓂ ᐃᓄᓕᒫᓂᒃ, ᐃᓕᓐᓂᐊᓯᓐᓇᕐᑐᓂᒡᓗ ᑲᑎᒪᓯᓐᓈᑦ ᐊᒻᒪᓗ ᑲᑎᒪᔪᖃᑦᑎᓪᓗᒍ ᓄᓇᓕᖕᓂ ᓈᓚᒋᐊᕐᓯᒪᑎᓪᓗᒋᑦ 

ᑲᑎᒪᔪᖃᑦᑎᓪᓗᒍ ᐃᓄᓕᒫᓂᒃ ᐊᒻᒪᓗ ᐱᕚᓪᓕᑎᑦᓯᓯᒪᓕᕐᓱᓂ ᐊᒥᓱᐊᓗᖕᓂᒃ ᐱᒋᐊᕐᖓᐅᑕᐅᓯᒪᔪᓂᒃ ᐋᕿᒃᓱᐃᓯᒪᓪᓗᓂ 

ᐱᕚᓪᓕᕈᑎᓴᖏᓐᓂᒃ ᐱᖁᔭᖅᑎᒍᑦ ᐊᑑᑕᐅᓲᓄᑦ ᓄᓇᕗᑦᒥ ᐊᒻᒪᓗ ᓇᒥᑐᐃᓐᓇᖅ ᑲᓇᑕᒥ. ᕋᐃᐊᓐ ᑕᖃᔪᐃᑦᑐᖅ 

ᐊᐃᕙᒍᔾᔨᓲᖅ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ ᐊᑑᑎᓂᖃᑦᓯᐊᕈᑎᒃᓴᖏᓐᓂᒃ ᑲᑎᒪᔨᐅᓂᕐᒧᑦ ᐃᓚᐅᔾᔪᑎᒥᒍᑦ 

ᐊᒻᒪᓗ ᐃᓚᐅᖃᑦᑕᕐᓯᒪᔪᖅ ᑭᒡᒐᕐᑐᐃᓪᓗᓂ ᐃᖕᒥᓂᒃ ᑐᓂᓯᒪᑦᓯᐊᕐᓱᓂ ᐊᑑᑎᑦᓯᐊᕐᑕᐃᓐᓇᕆᓪᓗᒋᑦ ᓯᓚᐃᕐᕆᓯᒐᓂ 

ᐊᓯᒥᓂᒃ ᐅᖃᐅᔾᔨᒋᐊᓲᖅ ᖃᓄᑐᐃᓐᓇᖅ ᐊᑲᐅᓂᖅᓴᐅᒐᔭᕐᑐᓂᒃ ᐊᑑᑎᒃᐸᑕ ᐃᒫᒃ ᐊᑑᑎᖁᓪᓗᒋᑦ ᑲᑎᒪᔩᑦ ᐊᒻᒪᓗ 

ᓯᕗᓕᕐᑎᒋᔭᐅᖃᑦᑕᕐᓱᓂ ᑲᑐᔾᔨᖃᑎᒌᓐᓂᕐᒧᑦ ᐊᑑᑎᒋᐊᓕᖏᓐᓂᒃ. 

 

ᐊᖏᕐᓗᒍ ᓄᖃᕈᒪᓂᖓ, ᑲᑎᒪᔩᑦ ᓇᓗᓇᐃᕐᓯᔪᒪᖕᒪᑕ ᐅᔾᔨᑐᑦᓯᐊᕐᓯᒪᖕᒪᑦ ᕋᐃᐊᓐ ᐅᐸᓗᖓᐃᔭᑦᓯᐊᕐᓱᒍ ᓯᕗᕐᖓᒍᑐᖃᖅ 

ᐊᐅᓪᓚᖅᕕᒋᓛᖅᑕᓂ ᐅᖃᐅᓯᕆᔭᕇᖅᓯᒪᓕᕐᒪᐅᒃ ᑐᓴᐅᒪᑎᑦᓯᕙᒌᖅᑎᑦᓯᓪᓗᓂ ᐊᓯᒥᓂᒃ ᐊᒻᒪᓗ ᐸᕐᓇᐸᒌᕈᑕᐅᓲᑦ 

ᓯᕗᕐᖓᒍᑦ ᐋᕿᓱᕐᓯᒪᕙᒌᕐᒪᒋᑦ ᐃᓱᒫᓗᒐᐃᔭᕐᓯᒪᓪᓗᒋᑦ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ ᐊᑑᑎᒋᐊᖃᑉᐸᒃᑕᖏᑦ 

ᑲᔪᓯᓂᖃᕆᐊᖃᓲᑦ ᐊᒻᒪᓗ ᐃᓱᒫᓗᒐᐃᔭᕐᓯᒪᕙᒌᑦᓯᐊᕐᒪᒋᑦ ᐊᑑᑕᐅᔪᒫᕐᓂᐊᕐᑐᑦ ᖃᓄᑐᐃᓐᓇᖅ ᐊᒥᓱᑦ ᐊᕐᕌᒍᕋᓴᐃᑦ ᓱᓕ 

ᐊᒡᒋᕐᑐᑦ ᓯᕗᕐᖓᒍᑐᖃᖅ. ᑲᑎᒪᔩᑦ ᒫᓐᓇᐅᔪᔪᖅ ᑐᓴᒐᒃᓴᒥᒃ ᐅᖃᐅᓯᖃᔪᒻᒪᑕ ᑎᒃᑯᐊᕐᑕᐅᓂᕆᓛᕐᑕᖓᓂᒃ ᑭᐅᕋᓐ ᑲᓯᑕᓗ 

ᑐᑭᒧᐊᒃᑎᑦᓯᔨᕈᓛᕐᓂᕋᖅᓱᒍ (ᑕᒪᓐᓇ ᐊᑑᑎᓂᖃᓛᕐᑐᖅ ᔫᓂ 1-ᒥ), ᕋᐃᐊᓐ ᐅᖃᔪᖕᒪᑦ ᐃᒫᒃ: “ᖁᕕᐊᓇᖃᑦᑕᓚᐅᕐᑐᖅ 

ᑭᒡᒐᖅᑐᖅᓱᒋᑦ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ ᑐᑭᒧᐊᒃᑎᑦᓯᔨᐅᓪᓗᖓ ᓯᑕᒪᐅᔪᖏᒐᖅᑐᑦ ᐅᖓᑖᓄᑦ 8 ᐅᖓᑖᓄᑦ 

ᐊᕐᕌᒍᐃᑦ ᐊᒻᒪᓗ ᐊᑑᑕᐅᑎᑦᓯᐊᓛᕋᒃᑭᑦ ᓱᖏᐅᑎᒋᐊᓕᖏᑦ ᐃᓇᖏᕐᑎᒃᓴᒪ ᑭᐅᕋᓐ ᐱᓇᓱᐊᕈᓰᑦ ᐊᒥᓱᑦ ᐊᑑᑎᑎᓪᓗᒋᑦ.” 

 

ᕋᐃᐊᓐ ᐊᒻᒪᓗ ᐊᐃᑉᐸᖓ ᒪᑎᐅᓪᑕ ᒫᖓᑦ ᐊᐅᓪᓚᓛᕐᑑᒃ Prince Edward Island-ᒧᑦ ᓯᕗᕐᖓᒍᑦ ᐸᕐᓇᐸᒋᓕᕐᒪᑎᒃ 

ᑐᖓᓱᒃᑎᑦᓯᓛᕋᒥᒃ ᕿᑐᕐᖓᕐᑖᕆᐅᕈᑎᒋᓛᕐᑕᒥᓐᓂᒃ ᒫᓐᓇ ᐊᐅᔭᐅᓛᕐᑐᖅ. ᕋᐃᐊᓐ ᐃᖃᓇᐃᔭᓱᖓᓛᕐᑐᖅ ᓄᓇᕗᑦᒥ 

ᐊᕙᑎᓕᕆᔩᑦ ᑲᑎᒪᔨᖏᓐᓄᑦ ᐅᕙᓂ ᒪᐃ 1, 2020-ᒥ.  

 

ᑲᑎᒪᔩᑦ ᖁᔭᓕᓪᓚᕆᒃᑐᑦ ᕋᐃᐊᓐᒥᒃ ᐊᕐᕌᒍᕋᓴᐃᑦ ᐱᓕᕆᑦᓯᐊᖃᑦᑕᓚᐅᕐᒪᑦ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᓐᓄᑦ 

ᐊᒻᒪᓗ ᑲᔪᓯᓂᖃᐃᓐᓇᑦᓯᐊᖁᓪᓗᒍ ᐊᑑᑎᖃᑦᑕᕐᓗᓂ ᓈᒻᒪᒃᑐᓂᒃ ᐃᓚᒥᓄᑦ ᐊᒻᒪᓗ ᐱᓕᕆᕕᒋᖃᑦᑕᓛᕐᑕᖏᑦ ᐊᒋᕐᑐᑦ. 

ᖃᐅᔨᒪᔪᒍᑦ ᑕᐃᒫᑦᓴᐃᓐᓇᖅ ᐱᔪᓐᓇᕐᒪᑦ ᐊᒻᒪᓗ ᐃᕿᐊᓱᒐᓂ ᐱᐅᓯᖃᖃᑦᑕᓚᐅᕐᒪᑦ ᓄᓇᕗᑦᒥ ᐊᕙᑎᓕᕆᔩᑦ 

ᑲᑎᒪᔨᖏᓐᓄᑦ ᖃᓄᑐᐃᓐᓇᖅ ᐊᑑᑎᔪᒪᔭᓂ ᓂᕈᐊᕐᓂᕐᐸᐅᑦ ᐱᓕᕆᐊᕆᓗᒍ ᐊᑑᑎᕙᓛᕐᑕᖏᑦ ᒪᑐᒪ ᑭᖑᕐᖓᒍᑦ.  

 

 

ᑎᑎᕋᖅᑐᖅ, 

 



ᖃᕝᕕᖅ ᑲᓗᕋᖅ 

ᐃᒃᓯᕙᐅᑕᖅ - ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᓐᓄᑦ 


